ELEIZAREN AURREKO ITURRIA

Arrigorriagan iturri batzuk dagoz baina badago bat berezia edo, behinik-behin bitxia. Bitxia zaharrena delako eta idazki bi dekozelako.

Lehenengo idazkian hauxe leiduten da:  SE PROHIBE TODA CLASE DE LAVADOS BAJO PENA DE 10 REALES. 

Eta bigarrenean, hauxe: BILBAO A ARRIGORRIAGA. 1870

Lehenengo  idazkiak ez deko misterio handirik baina bai emoten deusku informazio txiki bat: etxe normaletan ez zegoen urik eta biztanleek iturri publikoak erabiltzen ebezala arropak eta garbitzeko.

Bigarren idaziak, ordea, iturriaren eraikitze-urtea dakar, 1870 eta gero BILBAO A ARRIGORRIAGA. Zer esan gure dau idazki honek? Erantzuna uraren arazoan eta aprobetxamenduan dago.

Urte bat lehenago 1869an Arrigorriagako Udalak Babetxeko iturburuko ura Bilboko Udalari aprobetxatzeko baimena emon eutson. Babetxeko iturburua gaur egun ere ba dago eta Abrisketako (Abrisketako San Pedro)  iturria da. Denbora hartan Bilbo hasi zen Babetxeko ura Bilbora eroaten, Larrinaga azpitik pasetan ziren tubería batzuen bidez. 

Baimen horren truke, Bilbok Arrigorriagari Eleizaren aurreko iturria eraiki eutson. Hortik jatorko iturriari Bilbao a Arrigorriaga idazkia.

1934-4-18 arte, gitxienez, Bilbok ura Arrigorriagatik eroan eban, egun hartan Arrigorriagako udalaren kexa bat dagoelako. Ur-eskaziaz egoalako Bilboko Udalari eskatzen deutso Babetxeko iturriko ura Arrigorriagak, ostera ere, aprobetxatzeko, Abusu auzoa hornitzeko, hain zuzen,“Bilbok ur-hornitzearen problema konponduta daukolako Ordunte eta Cerneja ibaiei esker”

